
9 dekabr 2022-ci il, cümə6
Ulu öndərin əbədiyaşar xatirəsi

Dekabrın 8-də Azərbaycan Respublikasının Hərbi Prokurorluğunda 
xalqımızın ümummilli lideri, nəhəng tarixi şəxsiyyət Heydər Əliyevin vəfatının 
19-cu ildönümü ilə bağlı anım mərasimi keçirilib.

Hərbi Prokurorluğun mətbuat xid-
mətindən redaksiyamıza bildiriblər ki, 
əvvəlcə Hərbi Prokurorluğun inziba-
ti binasında yerləşən “Heydər Əliyev 
guşəsi”ndə ulu öndər büstü önünə gül 
dəstələri düzülərək, dünyaşöhrətli si-
yasətçinin əziz və unudulmaz xatirəsi 
bir dəqiqəlik sükutla anılıb, böyük şəx-
siyyətin parlaq xatirəsinə dərin ehtiram 
ifadə olunub. 

Baş prokurorun müavini – Azərbay-
can Respublikasının Hərbi prokuroru, 
ədliyyə general-leytenantı Xanlar Vəli-
yev mərasimdə çıxış edərək qəlbi daim 
Vətən eşqi ilə döyünən, bütün varlığı 
ilə millətinə bağlı olan, xalqını zamanın 
sərt sınaqlarından yüksək məharətlə 
çıxaran, müstəqilliyə gedən yolumu-
zu və gələcəyimizi işıqlandıran dahi 
şəxsiyyət Heydər Əliyevin Azərbaycan 

tarixindəki və beynəlxalq arenadakı ro-
lundan, o cümlədən demokratik, hüquqi 
dövlət quruculuğunda, ölkəmizin qüd-
rətlənməsində, xalqın rifahının yüksəl-
dilməsində müstəsna xidmətlərindən 
və dünya siyasətinə verdiyi töhfələrdən 
geniş danışıb. 

Müasir Azərbaycan dövlətinin me-
marı və qurucusu Heydər Əliyevin 
mənalı həyatından və çoxşaxəli fəa-
liyyətindən bəhs edən ədliyyə gene-
ral-leytenantı Xanlar Vəliyev bildirib ki, 
şərəfli ömrünü ölkəmizin hərtərəfli inki-
şafına və millətimizin parlaq gələcəyinə 
həsr edən ümummilli lider dövlətçiliyin 
ideoloji-siyasi əsaslarını yaratmaqla, 
xalqı əsl müstəqilliyə qovuşduraraq ha-
fizələrdə əbədiyaşarlıq qazanıb. 

Mərasimdə qeyd edilib ki, ulu öndər 
Heydər Əliyevin Azərbaycanın parlaq 

gələcəyinə hesablanmış mükəmməl 
siyasətini yeni müstəvidə dövrün tələb-
lərinə uyğun şəkildə uğurla davam et-
dirən dövlətimizin başçısı İlham Əliyevin 
rəhbərliyi ilə son 19 il ərzində ölkəmiz-
də müstəsna əhəmiyyətli nəhəng iş-
lər görülüb, çoxşaxəli köklü islahatlar 
həyata keçirilib, bütün istiqamətlərdə 
misli görünməmiş uğurlar əldə olunub. 
Dövlətimizin beynəlxalq nüfuzu daha 
da artmaqla, dünya ölkələri sırasında 
mövqeyi hərtərəfli möhkəmlənib. Bütün 
bunlar isə Vətən müharibəsindəki möh-
təşəm Qələbəmizi də şərtləndirib, nəti-
cədə hərbi və siyasi-diplomatik yolla 30 
ilə yaxın müddətdə düşmən tapdağında 
olan dədə-baba torpaqlarımız işğaldan 
azad edilib. 

Əldə olunan uğurlarda və dövlətimi-
zin qüdrətlənməsində, eləcə də ölkə-
mizin beynəlxalq əlaqələrinin inkişaf 
etdirilməsində zəngin biliklərə, iti dü-
şüncəyə və yüksək idarəçilik qabiliyyə-
tinə malik olan, sadəliyi, səmimiliyi və 
insanpərvərliyi ilə xalq məhəbbəti qa-
zanmış Azərbaycanın Birinci vitse-pre-
zidenti Mehriban Əliyevanın çoxşaxə-
li fəaliyyəti mühüm əhəmiyyət kəsb 
etməkdədir. 

Sonda ədliyyə general-leytenan-
tı Xanlar Vəliyev qeyd edib ki, Vətən 
qarşısında misilsiz xidmətlər göstər-
məklə Azərbaycan xalqının ümummilli 
lideri adını qazanmış dünya siyasətinin 
parlaq siması ulu öndər Heydər Əliyev 
tarixdə və azərbaycanlıların qəlbində 
əbədi olaraq qalacaq.

“Xalq qəzeti”

UNESCO məramına və öhdəliklərinə 
niyə sadiq qalmır?

Dekabrın 8-də UNESCO üzrə Azərbaycan Respublikasının Milli Komissiyası, 
Dövlət Turizm  Agentliyi, ICOMOS Azərbaycan Milli Komitəsi, ICOM Azərbaycan 
Milli Komitəsi və ADA Universitetinin İnkişaf və Diplomatiya İnstitutunun birgə 
təşkilatçılığı ilə “Mədəni sərvətlərin qorunmasında UNESCO konvensiyalarının 
rolu və onların tətbiqinin təkmilləşdirilməsinin aspektləri” mövzusunda 
beynəlxalq elmi konfrans keçirilib. 

Açılış mərasimində ADA Universite-
tinin prorektoru və İnkişaf və Diplomati-
ya İnstitutunun direktoru Fariz İsmayıl-
zadə konfrans iştirakçılarını salamlayıb, 
tədbirdən öncə Ağdam və Füzuliyə 
səfər edərək Qarabağdakı dağıntıları, 
yenidənqurma və bərpa işlərini yerində 
müşahidə edən Fransa, İsrail, Pakistan, 
Rumıniya, Rusiya,  Sloveniya Türkiyə 
və ukraynalı iştirakçılara minnətdarlığı-
nı bildirib.  

Konfransda çıxış edən Baş nazirin 
müavini Əli Əhmədov Azərbaycanın 
UNESCO-nun mədəniyyət, təhsil, eko-

logiya, idman və digər sahələr üzrə 
ümumilikdə 14 Konvensiyasına üzv 
olduğunu vurğulayaraq bunlardan ikisi-
nin – 1954-cü il Haaqa Konvensiyası və 
1972-ci il Ümumdünya İrs Konvensiya-
sının bilavasitə mədəni sərvətlərin qo-
runması üçün mühüm əhəmiyyət kəsb 
etdiyini vurğulayıb. 

Mədəniyyət naziri Anar Kərimov iş-
ğaldan azad olunmuş ərazilərdəki 864 
mədəni müəssisənin monitorinqinin 
aparıldığını və bu monitorinqlər zamanı 
bəzi abidələrin qəsdən dağıdıldığının, 
mənimsənildiyinin, abidələrdən hərbi 

məqsədlər üçün istifadə edildiyinin aş-
karlandığını bildirib. 

Xarici işlər nazirinin müavini Mah-
mud Məmməd-Quliyev bu günədək 
UNESCO-ya Azərbaycan tərəfindən 
ünvanlanmış çoxsaylı müraciətlərə bax-
mayaraq, işğaldan azad edilmiş əra-
zilərə hələ də bu missiyanın göndəril-
mədiyini qeyd edib. Nazir müavini xarici 
ekspert və diplomatların iştirak etdiyi bu 
konfransda texniki missiyanın göndəril-
məsi üçün UNESCO-ya çağırış edib.  

Azərbaycan Dövlət Turizm Agentli-
yinin sədri Fuad Nağıyev, ICOMOS-un 
vitse-prezidenti xanım Zeynəb Gül 
Ünal, UNESCO üzrə Türkiyə Milli Ko-
missiyasının sədri Öcal Oğuz mədə-
ni irsin qorunmasının önəmindən söz 
açıblar. 

Açılış mərasimindən sonra elmi kon-
frans panel sessiyalarla davam edib.  

“Xalq qəzeti”

Azərbaycanın antikorrupsiya 
fəaliyyətinə töhfələri yüksəkdir

Korrupsiyaya qarşı qlobal mübarizədə dünyanın 100-dən çox 
dövlətini birləşdirən və ölkəmizin həmtəsisçiliyi ilə yaradılmış Beynəlxalq 
Antikorrupsiya Orqanları Assosiasiyasının (IAACA) 9 dekabr – Beynəlxalq 
Antikorrupsiya Günü ərəfəsində videoformatda İcraiyyə Komitəsinin iclası və 
ümumi yığıncağı keçirilib.

Ədliyyə Nazirliyinin mətbuat xidmə-
tindən redaksiyamıza bildiriblər ki, təd-
birlərdə respublikamızın ədliyyə naziri, 
Assosiasiyanın vitse-prezidenti, eyni 
zamanda, Şərqi Avropa regionu üzrə 
koordinatoru Fikrət Məmmədov iştirak 
edib.

IAACA-nın rəhbər orqanı olan İcra-
iyyə Komitəsinin iclasında Assosiasi-
yanın korrupsiya ilə qlobal mübarizədə 
fəaliyyəti və bu sahədə keçirdiyi tədbir-
lər, o cümlədən treninqlər, beynəlxalq 
forumlarda iştirakının genişləndirilməsi, 
qurumun gələcək fəaliyyəti müzakirə 
olunub, regional koordinatorlar tərəfin-
dən görülən işlərə dair məlumat dinlə-
nilib.

Ədliyyə naziri çıxış edərək Prezi-
dent İlham Əliyevin siyasi iradəsinə 
uyğun olaraq korrupsiyaya qarşı müba-
rizə tədbirlərindən, bu sahədə ölkəmi-
zin beynəlxalq antikorrupsiya fəaliyyə-
tində aktiv iştirakından bəhs edib.

O, bildirib ki, qısa müddətdə Şərqi 
Avropa regionu üzrə bir çox ölkələr 
Azərbaycanın təşəbbüsü ilə IAACA-nın 
işinə cəlb olunub, ikitərəfli görüşlərdə 
və forumlarda bu sahədə əməkdaşlıq 
geniş təşviq edilib, IAACA-nın xətti ilə 

Bakıda 11 dövlətdən 100-dən çox nü-
mayəndənin iştirakı ilə möhtəşəm bey-
nəlxalq regional konfrans keçirilərək 
korrupsiyaya qarşı mübarizə üzrə fay-
dalı təcrübə mübadiləsi aparılıb.

Azərbaycanın beynəlxalq antikor-
rupsiya fəaliyyətində səyləri yüksək 
qiymətləndirilərək həyata keçirdiyi təd-
birlər məmnunluqla qarşılanıb.

İclasda IAACA-nın işinin səmərəli-
liyinin və qlobal nüfuzunun artırılması, 
fəaliyyəti barədə maarifləndirmənin 
genişləndirilməsi, o cümlədən, yeni 
veb-saytının istifadəyə verilməsi, ka-
tibliyin Honkonqda (Çin) ayrıca ofisinin 
açılması, korrupsiyaya qarşı mübarizə 
şəbəkəsinin genişləndirilməsi və digər 
tədbirlər müəyyən olunub. 

Assosiasiya rəhbərliyi tərəfindən 
görülmüş işlərə, o cümlədən Azərbay-
canın IAACA-nın fəaliyyəti ilə bağlı 
həyata keçirdiyi tədbirlərə dair ümumi 
təqdimat nümayiş etdirilib. Əksəriyyə-
ti Şərqi Avropadan olan yeni üzvlərin 
IAACA-ya qəbulu, regional tədbirlərin 
keçirilməsi və digər təşkilati məsələlər 
müzakirə edilib.

“Xalq qəzeti”

Erməni kilsəsinin 
təxribatları davam edir

Təəssüf ki, hazırda erməni din xadimləri öncə birgə görüşlərimizdə əldə 
etdiyimiz razılaşmalara zidd olaraq  Xankəndiyə gələrək kilsə kürsüsündən 
gəncləri yeni müharibələrə və revanşizmə təhrik edirlər.

AZƏRTAC xəbər verir ki, bunu Qafqaz 
Müsəlmanları İdarəsinin sədri şeyxülis-
lam Allahşükür Paşazadə Moskva və bü-
tün Rusiyanın Patriarxı Kirillə görüşündə 
söyləyib.

Şeyxülislam A.Paşazadə Prezident   
İlham Əliyevin salamlarını və xoş arzu-
larını Rus Pravoslav Kilsəsinin başçısı-
na çatdırıb. Patriarx Kirill öz növbəsində 
onun salamlarını Prezident İlham Əliyevə 
və Birinci vitse-prezident Mehriban Əliye-
vaya çatdırmasını xahiş edib. 

Rus Pravoslav Kilsəsinin dini lideri 
oktyabrın 31-də Soçi şəhərində keçiril-
miş Azərbaycan, Rusiya və Ermənistan 
liderlərinin üçtərəfli görüşünün yekunları 
üzrə qəbul olunmuş birgə bəyanatda dini 
liderlər arasında dialoqun davam etdi-
rilməsinin vacibliyinə toxunulmasını bu 

istiqamətdə indiyə qədər görülən birgə 
səylərə verilən yüksək siyasi qiymət kimi 
dəyərləndirib. 

Şeyxülislam Allahşükür Paşazadə ha-
zırda erməni din xadimlərinin öncə birgə 
görüşlərdə əldə edilmiş razılaşmaların 
ziddinə, Xankəndinə gələrək kilsə kürsü-
sündən gəncləri yeni müharibələrə və re-
vanşizmə təhrik etdiklərindən təəssüflən-
diyini vurğulayıb. Bundan əlavə, bildirilib 
ki, işğaldan azad olunmuş ərazilərimizdə 
guya ki, erməni mədəni-mənəvi irsinə 
qarşı vandalizm aktlarının törədildiyi barə-
də Eçmiədzin tərəfindən yalan və böhtan 
xarakterli məlumatlar yayılır. 

Görüşdə, həmçinin Azərbaycan, Rusi-
ya və Ermənistan dini liderlərinin növbəti 
görüşünün keçirilməsi ətrafında fikir mü-
badiləsi aparılıb. 

Bursa estafeti Şuşaya verir
Şuşanın 2023-cü il üçün “Türk dünyasının mədəniyyət 

paytaxtı” elan edilməsi ilə əlaqədar Türkiyənin Bursa 
şəhərində Şuşa Günləri keçirilir. Tədbir çərçivəsində “Türk 
dünyasının mədəniyyət paytaxtı” statusu Bursadan Şuşaya 
təhvil veriləcək. 

Beynəlxalq Türk Mədəniy-
yəti və İrsi Fondu ilə Bursa Bö-
yükşəhər bələdiyyəsinin birgə 
təşkilatçılığı ilə keçirilən açılış 
mərasimində Bursa Böyükşəhər 
bələdiyyəsinin sədri Alinur Aktaş, 
Azərbaycan Respublikası Prezi-
dentinin Şuşa rayonunda xüsu-
si nümayəndəsi Aydın Kərimov, 
Beynəlxalq Türk Mədəniyyəti və 
İrsi Fondunun prezidenti Günay 
Əfəndiyeva, Beynəlxalq Türk 
Mədəniyyəti Təşkilatının (TÜRK-
SOY) Baş katibi Sultan Rayev, 
Türk Dövlətləri Təşkilatının Baş 
katibi Kubanıçbek Ömüraliyev 
və Bursa valisi Yakup Canbolat 
“Bursa İli” çərçivəsində ortaq mə-
dəniyyətimizi özündə əks etdirən 
festivalların, idman oyunlarının, 
təbliğat proqramlarının və bir çox 

digər tədbirlərin keçirildiyini, bu-
nunla əlaqədar türk dünyasından 
çox sayda siyasətçinin, mədəniy-
yət və elm xadimlərinin Bursaya 
gəldiklərini deyiblər. 

“Türk dünyasının mədəniyyət 
paytaxtı” statusunun gələn il Şu-
şaya keçəcəyini xatırladan çıxış-
çılar iştirakçılara Şuşa haqqında 

geniş məlumat veriblər. 
Bildirilib ki, Azərbaycan xalqı 

üçün xüsusi məna kəsb edən 
Şuşanın “Türk dünyasının mə-
dəniyyət paytaxtı” elan edilməsi, 
eyni zamanda, türk dünyası xalq-
ları arasında birlik və bərabərliyin 
daha da möhkəmləndirilməsi, 
əməkdaşlığın inkişaf etdirilməsi 
üçün mühüm əhəmiyyət daşıyır. 
Şuşa Azərbaycanın tarixini özün-
də əks etdirən açıq havada mu-
zeydir. 

Mərasimdə Azərbaycanın 
Türkiyədəki səfiri Rəşad Məm-
mədov, ölkəmizin İstanbuldakı 
baş konsulu Nərminə Mustafaye-
va, dövlət qurumlarının nümayən-
dələri və digərləri iştirak ediblər.

İki gün davam edəcək Şuşa 
Günləri çərçivəsində Azərbay-
canın mədəniyyətini, milli dəyər-
lərini və geyimlərini özündə əks 
etdirən tədbirlər təşkil olunacaq.  

Günel MƏLİK 
AZƏRTAC-ın  

xüsusi müxbiri

Ekoloji məsələlər üzrə İşçi Qrupun iclası
Azərbaycan Respublikasının işğaldan azad edilmiş 

ərazilərində məsələlərin mərkəzləşdirilmiş qaydada həlli ilə 
bağlı Əlaqələndirmə Qərargahının nəzdində fəaliyyət göstərən 
İdarələrarası Mərkəzin Ekoloji məsələlər üzrə İşçi Qrupunun 
növbəti iclası keçirilib.

AZƏRTAC xəbər verir ki, iclas-
da işçi qrupda təmsil olunan müva-
fiq dövlət qurumlarının nümayən-
dələri və Azərbaycan Respublikası 
Prezidentinin Qarabağ və Şərqi 
Zəngəzur iqtisadi rayonları üzrə 
xüsusi nümayəndəliklərinin üzvləri 
iştirak ediblər.

İştirakçılara işğaldan azad edil-
miş rayonlarda ekoloji vəziyyətin 
qiymətləndirilməsi məqsədilə hə-
yata keçirilən monitorinqlər barə-
də məlumat verilib, müzakirələr 
aparılıb. İclasda qrup üzvlərinə, 
həmçinin Oxçuçayın transsərhəd 
çirklənməsinin qarşısının alınması, 
ekosistemin bərpası, suyun keyfiy-
yətinin yaxşılaşdırılması üçün elmi 
cəhətdən əsaslandırılmış tədbir-
lərin müəyyənləşdirilməsi və mü-
vafiq təkliflərin hazırlanması üçün 

aparılmış biomonitorinqlər haqqın-
da məlumat verilib.

Oxçuçayın Qərbi Zəngəzur 
ərazisindən davamlı çirkləndirilmə-
si nəticəsində çayın və onun eko-
sisteminin ekoloji böhranı və kritik 
vəziyyəti barədə məlumatlandırma 
və çirklənmənin qarşısının alınma-
sı çağırışları ilə beynəlxalq təşki-
latlara müraciətlər edilib. Həmçinin 
Oxçuçayın əsas çirklənmə mən-
bələrindən biri kimi Ermənistan 
ərazisindəki “Qacaran mis molib-
den” kombinatının səhmdarı olan 
Almaniyanın “Cronimet Holding” 
şirkətinə ünvanlanmış müraciət və 
çağırışlara baxmayaraq, heç bir 
əməli tədbir görülməyib və çayın 
çirklənməsi bu gün də davam edir.

Məsələnin ciddiliyini nəzərə 
alaraq, mütəmadi aparılmış ekoloji 

monitorinqlər üzrə toplanmış sü-
butedici sənədlər hüquqi qiymətin 
verilməsi və müvafiq tədbirlərin 
görülməsi üçün Azərbaycan Res-
publikasının Baş Prokurorluğuna 
təqdim olunub.

